
GOUVENE CUOMO DISTRIBIYE JWET, MANTO AK FOUNITI LEKOL NAN VIL NEW YORK NAN OKAZYON
FET YO

Antrepriz Prive ak Nouyokeé te fe kado Plizyé Milye Jwét, Manto ak Founiti Lekol

Gouvene Andrew M. Cuomo te vizite jodi a Bronx, Harlem ak Brooklyn kote ansanm ak plizye volonte li
te ede distribiye jwet, manto ak founiti lekol yo fé kado pou Nouyoke ki nan nesesite. Antou, 270 jwet,
650 manto ak 700 liv pral livre nan twa sit yo.

“Pandan sezon pataj sa, li enpotan pou sonje sila yo ki pi malere,” te deklare Gouvené Cuomo. “Nouyoke
toujou premye pou vini epi ede vwazen yo, epi administrasyon m lan kontan patisipe nan ede kanpay sa
pou ranmase kado pou fet yo. Semeén sa, n ap bay jwet, manto ak founiti lekol yo fe kado pou timoun ak
fanmi ki nan kominote defavorize atrave eta a pou ede sila yo ki nan nesesite. Mwen remésye antrepriz
patené nou yo ak pakét Nouyoke yo ki te kontribiye nan aktivite sa pou pote plis ke kontan ak chale
pandan sezon an pou tout moun.”

Men ki kote egzak don yo te livre jodi a:

oKingsbridge Heights Community Center (Bronx) — 50 jwet, 300 manto, 300 liv
o NYC Mission Society (Harlem) — 120 jwet, 200 manto, 200 liv
e Hope City Empowerment Center (Brooklyn) — 100 jwét, 200 manto, 200 liv

Eastchester Church of God nan Brooklyn te resevwa 120 jwet, 180 liv ak 300 manto nan kad distribisyon
jodi a.

Gouvene Cuomo te lanse nan tout eta a yon kanpay pou ranmase jwet, manto ak founiti lekol nan
komansman mwa sa. State Office of General Services (OGS) tabli plizye adres atrave eta a pou biznis ak
moun ka pote kado ki pou distribiye nan fanmi ki nan kominote defavorize atrave eta a. New York State
Democratic Committee te ranmase kado tou.

Pami don ki pral fét nan divés adrés nan tout eta a, plizyé antrepriz prive ak oganizasyon te bay gwo
kontribisyon nan aktivite a. Outerstuff, yon konpayi fi fé rad pou jén moun eki baze nan New York, te
bay apepré $125.000 manto. New York State Troopers Police Benevolent Association (PBA) te fé kado
400 jwet. First Book ak Barnes & Noble te fe kado plis pase 2.000 liv atrave New York State Office for
Children and Family Services. Carnegie Hall te fé kado 40 enstriman bwatamizik “kiwi”.

Sol Werdiger, Direkte Egzekitif Outerstuff, te di konsa, “Se yon oné pou n ede kominote nou yo onivo eta
ak lokal pandan sezon fét sa atrave don manto pou Nouyoke ki plis bezwen yo. Se yon lone pou konpayi
nou an travay ak Gouvené Cuomo sou yon aktivite charite konsa epi ede raple Nouyoke lespri fet yo ki se
remét bay kominote a. M ap remésye Gouvéné Cuomo pouteét li defini kanpay sa epi ankouraje tout
Nouyoke tankou noumenm kontribiye nan yon bél koz konsa. Onon Outerstuff, jwaye fét fen dane pou
tout moun.”

Ane sa, Toy Industry Foundation fé kado plis pase 238.000 jwet ki koute plis pase $3 milyon pou timoun
New York ki nan nesesite ane sa. Plizyé milye nan jwét sa yo se don Fondasyon an nan kad inisyativ
Gouvene a. Baby Buggie te bay plis pase 860 jwet pou fanmi ki pa gen mwayen nan New York pandan
sezon fét yo ki koute plis pase $12.500.

